
 

 

BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-4071/22 

Jajce, 14.06.2022. godine 

 

Na osnovu člana 70. Zakona o javnim nabavkama („Službeni glasnik BiH“, broj 39/14) i člana 110. 

Statuta Općine Jajce („Službene novine Općine Jajce“, broj 3/08), Općinski načelnik donosi: 

 

ODLUKU 

o izboru najpovoljnijeg ponuđača  

 

I 

Ovom odlukom Općinski načelnik je nakon provedenog pregovaračkog postupka bez dodatne objave 

obavještenja o nabavci sa jednim ponuđačem, a radi prikupljanja ponuda za izbor najpovoljnijeg 

ponuđača za nabavku dodatnih radova koji se odnose na proširenje sistema javne rasvjete na području 

općine Jajce, vezano za Ugovor o izvođenju radova broj: 02-11-7-9626/21 godine od 07.04.2022. 

godine, odlučio o ponuđaču kojem će dodijeliti ugovor. 

  

II 

Za ponuđača za izvođenje radova iz tačke I ove odluke odabran je ponuđač „MIG ELEKTRO“ d.o.o. 

Mrkonjić Grad.    

Ponuđena cijena radova bez uključenog PDV-a iznosi 15.198,00 KM (slovima: 

petnaesthiljadajednastotinadevedesetosam konvertibilnih maraka). 

      

III 

Ponuđač iz tačke II ove odluke ocijenjen je kao kvalifikovan, a njegova ponuda zadovoljava kriterije 

navedene u tenderskoj dokumentaciji. 

 

O b r a z l o ž e nj e 

 

Između Općine Jajce i privrednog društva „MIG ELEKTRO“ d.o.o. Mrkonjić Grad zaključen je 

osnovni ugovor o proširenju sistema javne rasvjete na području općine Jajce, broj ugovora: 02-11-7-

9626/21 godine od 07.04.2022. godine. Kabinet Općine Jajce je od strane nadzornog organa zaprimio 

dopis od 24.05.2022. godine kojim zahtjeva odobrenje dodatnih radova na proširenju sistema javne 

rasvjete na području općine Jajce, jer su se tokom izvođenja radova pojavili radovi koji nisu bili 

predmet Ugovora, a bez kojih se ovaj projekat ne može dovesti do kraja, odnosno ne može se 

kvalitetno izvesti. Sačinjen je predmjer i predračun dodatnih nepredviđenih radova te je utvrđeno da je 

procijenjena vrijednost nabavke manja od 20% vrijednosti osnovnog ugovora. Posebnom odlukom o 

pokretanju postupka broj: 02-11-7-4071/22 od 27.05.2022. godine Općinski načelnik pokrenuo je 

javnu nabavku dodatnih radova koji se odnose na proširenje sistema javne rasvjete na području općine 

Jajce, putem pregovaračkog postupka bez objave obavještenja sa jednim ponuđačem. Osnov za 

pokretanje navedenog postupka je član 24. stav (1) tačka a) Zakona o javnim nabavkama. Rješenjem o 

imenovanju komisije za javne nabavke broj: 02-11-7-4071/22 od 27.05.2022. godine imenovani su 

članovi komisije koji su postupali po nalogu načelnika ne cijeneći opravdanost pokretanja postupka. 

Informacija o pregovaračkom postupku bez objave obavještenja nabavke objavljena je na internet 

stranici ugovornog organa www. opcina-jajce.ba. Tenderskom dokumentacijom broj: 02-11-7-4071/22 

upućen je poziv na pregovarački postupak bez objave obavještenja ponuđaču sa kojim je zaključen 

Osnovni ugovor „MIG ELEKTRO“ d.o.o. Mrkonjić Grad. Ponuđač „MIG ELEKTRO“ d.o.o. 

Mrkonjić Grad je na osnovu poziva dostavio kvalifikacionu dokumentaciju u fazi br.1-fazi 

pretkvalifikacije. Nakon faze pretkvalifikacije ponuđač „MIG ELEKTRO“ d.o.o. Mrkonjić Grad je 

pozvan da dostavi početnu ponudu. Poslije dostavljene početne ponude održani su pregovori o 



tehničkim, ekonomskim i pravnim aspektima ugovora. Na pregovorima je utvrđeno da je datum za 

prijem konačne ponude 13.06.2022. godine do 12:00 sati. 

 

U skladu sa naprijed navedenim, ponuđač „MIG ELEKTRO“ d.o.o. Mrkonjić Grad je u utvrđenom 

roku dostavio ovom organu konačnu ponudu za nabavku dodatnih radova koji se odnose na proširenje 

sistema javne rasvjete na području općine Jajce. Komisija je u skladu sa odredbama Zakona o javnim 

nabavkama BiH izvršila otvaranje zaprimljene ponude. 

Nakon što je komisija pristupila analizi ponude u dijelu koji se odnosi na ponuđene jedinične cijene sa 

ciljem provjere računskih operacija te utvrđivanju prihvatljivosti ponude, utvrdila je da ponuda nema 

računskih grešaka.  

Imenovano privredno društvo je za nabavku dodatnih radova koji se odnose na proširenje sistema 

javne rasvjete na području općine Jajce, na osnovu tehničke specifikacije koja je sastavni dio tenderske 

dokumentacije, dostavilo ponudu u iznosu od 15.198,00 KM bez uključenog PDV-a.  

Komisija je konstatovala da je članom 24. stav (1) tačka a) Zakona o javnim nabavkama BiH 

(„Službeni glasnik BiH“, broj 39/14) propisano: „Ugovor o javnoj nabavci radova može se zaključiti u 

pregovaračkom postupku bez objave obavještenja u slučaju ugovora o javnoj nabavci radova za 

dodatne radove koji nisu uključeni u prvobitno razmatrani projekat ili u prvobitno zaključeni ugovor, 

ali koji usljed nepredviđenih okolnosti, postanu neophodni za izvršenje ili izvođenje u njima opisanih 

radova, i kada se takvi dodatni radovi ne mogu, tehnički ili ekonomski, odvojiti od osnovnog ugovora 

bez većih nepogodnosti za ugovorni organ. Takav ugovor može se zaključiti s dobavljačem kojem je 

dodijeljen osnovni ugovor, a ukupna vrijednost ugovora dodijeljenih za dodatne radove ne može preći 

20% od vrijednosti osnovnog ugovora“. 

Komisija nije cijenila ispunjenost uslova iz člana 24. Zakona o javnim nabavkama BiH („Službeni 

glasnik BiH“, broj 39/14) smatrajući da je to učinjeno od strane općinskog načelnika prije donošenja 

odluke o pokretanju postupka javne nabavke. 

 

U postupku procjene i vrednovanja ponude pristigle u pregovaračkom postupku bez objave 

obavještenja sa jednim ponuđačem, a radi izbora najpovoljnijeg ponuđača za nabavku dodatnih radova 

koji se odnose na proširenje sistema javne rasvjete na području općine Jajce, a vezano za Ugovor o 

izvođenju radova broj: 02-11-7-9626/21 godine od 07.04.2022. godine, komisija za javne nabavke je 

nakon evidentiranja sadržaja ponude i ocjene kvalifikovanog ponuđača utvrdila da ponuda ponuđača 

„MIG ELEKTRO“ d.o.o. Mrkonjić Grad sadrži svu potrebnu dokumentaciju.  

Ugovorni organ nije našao razloge nepravilnosti niti propuste u radu komisije. U postupku je 

ocijenjeno da je komisija postupila u skladu sa Zakonom o javnim nabavkama, podzakonskim aktima, 

internim aktima i tenderskom dokumentacijom. 

Na osnovu navedenog odlučeno je kao u dispozitivu ove odluke. 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

roku od 30 dana od dana objave obavještenja o dodjeli ugovora. Žalba se izjavljuje u pisanoj formi 

direktno ili preporučenom poštanskom pošiljkom. 

 

 

 

 

DOSTAVITI:                  Općinski načelnik 

-ponuđačima                                                                                                                Edin Hozan 

-službenik za informisanje                                                                                                    

-a/a  


